
Stefan Engler (pcd) e Martin Schmid (pld) represchentan era ils proxims quatter onns il Grischun en il Cussegl dals chantuns.

Tandem politic Engler e Schmid

\ ° °
en reelegids cleramain

La represchentanza grischuna en il Cussegl dals chantuns resta sco fin qua.

H (mc) Sco spetga en ils cussegliers
vertents Stefan Engler (pcd) e Martin
Schmid (pld) vegnids reelegids. Las
retschertgas én vegnidas affirmadas
cleramain. Ils ulteriurs quatter candi-
dats n’han gi nagina schanza da batter las
«duas veglias vulps». Sin il terz plaz cun
ina differenta da passa 11000 vuschs sa
tschenta Jon Pult (ps) cun 15230 vuschs,
sin il quart plaz Valérie Favre Accola (ppc)
cun 10093 vuschs, Géraldine Danuser
(verd-liberala) cun 7106 e Timo Stamm-
witz (senza partida) cun mudestas 693
vuschs.

Gia tar las elecziuns 'onn 2015 han
els fatg bleras vuschs: Stefan Engler ha
fatg 39608 vuschs, Martin Schmid ¢
vegni sin 35926 vuschs. Il 2011 ¢én ils
dus sulets candidats ufhzials, Stefan Eng-
ler e Martin Schmid, vegnids elegids cun
in resultat istoric.

Per Stefan Engler (pcd) e Martin
Schmid (pld) ¢ il cumbat electoral da
quest onn uschea sti ina nova experien-
za. Las sutgas dals cussegliers dals chan-
tuns cumprovads én vegnidas fatgas di-

spitaivlas tant dals socialdemocrats, sco
dala partida populara svizra, dals verd-li-
berals e dad in candidat senza partida.

Tant Engler sco er Schmid repre-
schentan dapi il 2011 il chantun Gri-
schun en il Cussegl dals chantuns. Cun
39 onns ¢ Stefan Engler vegni elegi sco
cusseglier guvernativ, e quai uffizi ha el
mand dal 1999 fin il 2010. Martin
Schmid ¢ vegni elegl cun be 25 onns il
1994 en il Cussegl grond. Silsuenter ¢ el
sta dal 2003 fin il 2011 cusseglier guver-
nativ.

Reacziuns da las candidatas
e dals candidats
Stefan Engler (pcd) ¢ vegni reelegi cun
bun 30000 vuschs. Quai ¢ dapli che ses
collega Martin Schmid (pld). Quai ¢
dentant pli paucas vuschs che anc I'ulti-
ma giada. Ch'el haja survegni pli paucas
vuschs pervi dal cartel da construcziun,
nacrai Engler dentant betg. El salegra da
lelecziun e vul ir cun grond entusiassem
e curaschi en la proxima legislatura. «Il
resultat dat forza e curaschi da cuntinuar

la lavur per il Grischun», ha el ditg ad
RTR.

Er Martin Schmid ha plaschair d’esser
reelegi. El aveva temi da forsa stuair ir en
in segund scrutini, damai ch’i ha gi quest
onn usché blers candidats. Tant dapli fet-
schia plaschair ad el da pudair lavurar
enavant a Berna, e quai er sco fin qua en-
semen cun Stefan Engler.

Era Valérie Favre Accola ¢ fitg cunten-
ta cun las 10000 vuschs ch’ella ha fatg.
Ella ha prendi en egl in success remartga-
bel, e quai ¢ gartegia ad ella. Ella haja fatg
bunas experientschas ed emprendi bler.
Ella possia guardar enavos sin bleras bel-
las scuntradas.

Géraldine Danuser da la Partida
verd-liberala n’¢ insumma betg trumpa-
da, ins haja pli u main stul quintar cun
quest resultat. «Jau hai fatg fitg bunas
experientschas en il cumbat electoral»,
di Danuser.

Ella ¢ fitg surpraisa dals resuns posi-
tivs. Ella haja quinta cun bler dapli reac-
ziuns negativas sin sia candidatura per il
Cussegl dals chantuns.

